ORDENANZA 1.05
IMPOSTO SOBRE ACTIVIDADES ECONOMICAS

Artigo 1. Natureza e feito impofiible

De conformidade co previsto nos artigos 78 e seguintes do Real decreto lexislativo 2/2004, de
5 de marzo, polo que se aproba o texto refundido da lei reguladora das facendas locais
(TRLFL), o imposto de actividades econdémicas é un tributo obrigatorio, directo e de caracter
real, que grava 0 mero exercicio, en territorio nacional, de actividades empresariais,
profesionais ou artisticas, que se exerzan ou non nun local determinado e se atopen ou non

especificadas nas tarifas do imposto.

Artigo 2. Exencions

1. Estan exentos do imposto os suxeitos pasivos previstos no artigo 82.1 do TRLFL.

2. As exenciéns especificadas nas letras e), f) do devandito artigo 82.1 teran caracter rogado,

debendo presentar coa declaracion de alta, a seguinte documentacion:

- No suposto da letra e) de organismos publicos de investigacion e establecementos de
ensinanza: certificacion da administracion correspondente acreditativa do financiamento

da entidade
- No caso da letra f) de asociacions sen animo de lucro de diminuidos: certificaciéon do

6rgano do que dependan, acreditativo da natureza e fins da entidade.

Artigo 3. Bonificacions

1 Os suxeitos pasivos teran dereito as bonificaciéns previstas no art. 88.1 do TRLFL.



2 Os suxeitos pasivos que tributen por cota municipal e que tefian incrementado o promedio
da sta plantilla de traballadores con contrato indefinido durante o periodo impositivo
inmediato anterior ao da aplicacion da bonificacién, en relacion co periodo anterior a aquel,

disfrutardn da seguinte bonificacion sobre a cota tributaria:

Incremento no n° empregados con contrato indefinido Bonificacion

Entre 0 5e 10% 10%
Mais de 10% e ata 0 20 % 20 %
Mais de 20 % 30 %

A documentacion acreditativa sera a seguinte:

- Certificado/s da Tesoureria Xeral da Seguridade Social da vida laboral da empresa
acreditativo dos extremos especificados no punto dous deste artigo.
- Fotocopia dos contratos laborais dos traballadores contratados no periodo impositivo

inmediato anterior ao de aplicacion da bonificacion.

Artigo 4. Procedemento de concesion dos beneficios fiscais

1. Para o recofiecemento dos beneficios fiscais de caracter rogado, os interesados deberan
presentar solicitude acompafiando a documentacién acreditativa do cumprimento dos

requisitos esixidos.

2. A concesion ou denegacion dos beneficios fiscais resolveranse por acordo da Xunta de

Goberno Local previo informe do Servizo de xestion, inspeccién e recadacion do Concello.

Artigo 5. Coeficientes de situacion

1. Para os efectos do previsto no artigo 87 do TRLFL, as vias publicas deste municipio

clasificanse en seis categorias fiscais. Anexo a esta ordenanza figura o indice alfabético



das vias publicas con expresion da categoria fiscal que corresponde a cada unha delas.

As vias publicas que non aparezan sinaladas no indice alfabético antes mencionado seran
consideradas de Ultima categoria, e quedaran na devandita clasificacién ata o primeiro de
xaneiro do ano seguinte a aquel en que o Pleno da Corporacion aprobe a categoria fiscal

correspondente e a sUa inclusion no indice alfabético de vias publicas.

Sobre as cotas incrementadas por aplicacion do coeficiente sinalado no artigo 86 do
TRLFL, e atendendo & categoria fiscal da via publica onde radica fisicamente o local en

que se realiza a actividade econdmica, establécense os seguintes coeficientes de situacion

Categoria fiscal das vias publicas |1 2 3 4 5 6

Coeficiente de situacién aplicable 0,7 0,8 1,0 1,1 1,35 1,75

4. O coeficiente de situacion aplicable a calquera local vén determinado polo correspondente

a categoria da rla onde estea situado o acceso e, de haber varios, aquela que tefia o

indice mais alto.

Artigo 6. Periodo impositivo e data de esixibilidade do imposto

1. O periodo impositivo coincide co ano natural, agas cando se trate de declaracions de alta.

3.

Neste caso abranguera dende a data de comezo da actividade ata o final do ano natural.

O imposto sera esixible dende o primeiro dia do periodo impositivo e as cotas seran
irreductibles, agas cando, nos casos de declaracion de alta, o dia de comezo da actividade
non coincida co ano natural. Neste suposto, as cotas calcularanse proporcionalmente ao
namero de trimestres naturais que resten para finalizar o ano, incluido o do comezo do

exercicio da actividade.

Asi mesmo, e en caso de baixa por cesamento no exercicio da actividade, as cotas seran
prorrateables por trimestres naturais, excluido aquel en que se produza o dito cesamento.

Para este fin, os suxeitos pasivos poderan solicitar a devolucion da parte da cota



correspondente aos trimestres naturais en que non se exercera a actividade.

4. Malia o disposto nos paragrafos anteriores, nos supostos de fusions, escisions e achega
doutras ramas de actividade regulados no Capitulo VIIl do Titulo VIl do Real Decreto
lexislativo 4/2004, de 5 de marzo, polo que se aproba o texto refundido da Lei do
Imposto sobre Sociedades, as declaracibns de alta e baixa que presenten
respectivamente as entidades que inicien ou cesen o exercicio da actividade, produciran
efectos a partires do 1 de xaneiro do ano seguinte a aquel no que se produza a fusion,
escisién ou achega de rama da actividade de que se trate. En consecuencia, respecto ao
ano en que tefia lugar a operacion non procedera a devolucion ou ingreso ningun derivados
do prorrateo das cotas polos trimestres durante os cales estas actividades realizaran

efectivamente a actividade.

5. Nas actividades de servizos de espectaculos e de promocién inmobiliaria, a parte da cota
correspondente aos espectaculos celebrados e aos metros cadrados de terreo ou
edificacion vendidos sera esixible cando se celebren os espectaculos ou se formalicen os

alleamentos, respectivamente.

Artigo 7°. Infracions e sancions

Para todo o relativo & cualificacién de infracions tributarias e a imposicion das sancions
correspondentes, rexera o disposto nos artigos 178 e seguintes da Lei 58/2003, de 17 de

decembro, xeral tributaria.

Disposicion adicional

Todas as referencias efectuadas nas Ordenanzas Fiscais aos indices de situacion regulados
na Ordenanza Fiscal do Imposto de Actividades Econdmicas mediante a anterior redaccion do
artigo 89 da Lei 39/1988, de 28 de decembro, Reguladora das Facendas Locais, entenderanse

efectuadas ao coeficiente regulado no artigo 87 do TRFL

Disposicion transitoria



Tendo en conta a renuncia expresa a xestion censal do imposto acordada en sesién plenaria
de data 25 de setembro de 2003 con efectos dende o 1 de xaneiro de 2004 e dada a
dependencia, de cara & elaboracién do Padrén, dos datos suministrados pola AEAT, para o

periodo impositivo 2006, establécese o periodo voluntario de cobro do 20 de setembro ao 20
de novembro

Disposicion derradeira

A presente Ordenanza foi aprobada de xeito provisorio polo Pleno da Corporacién na sesion
celebrada o dia .............. de dous mil cinco. Se non se presentan reclamacions enténdese
aprobada definitivamente. Comezara a aplicarse a partir do primeiro de xaneiro do ano dous

mil seis, e aplicarase mentres non se acorde a sta derrogacion ou modificacion



